
ABSTRACT 

A study about effects of logging on anuran communities has been conducted at 

dipterocarp lowland forest in Danum Valley. This study was conducted in October 

and November 2007. Four locations were chosen during the sampling, where two 

locations represent the primary forest and the other two locations represent the 

secondary forest. The selected locations of secondary forest were areas that have been 

logged in 1989. Anuran were sampled using two methods, pitfall traps and a manual 

search during the night where each anuran captured by hand. Three transects of pitfall 

trap were set up in each forest type. Sampling period was seven days in each forest 

type that took 14 days of total days. Overall, there were 100 individuals of anuran 

successfully caught during this study where it represents 36 species from 16 genera 

and five families of anuran. There were more species of anuran recorded in secondary 

forest (28 species) compared to primary forest (15 species). The study showed that 

logging did not affect negatively to anurans communities in Danum Valley. Although 

logged forest especially forest that logged since 19 years ago cannot replace primary 

forest, logged forest still has a vital role to play in terms of conservation of the anuran 

fauna. 

BABI 

PENDAHULUAN 

1.1 Pengenalan 

Hutan primer di seluruh Asia kini mengalami pembalakan secara intensif and extensif 

(Lambert, ] 992). Akibat daripada pengekstrakan kayu balak untuk tujuan 

pengeksportan, banyak negara di Asia Tenggara kini semaldn kehilangan kawasan 

yang mempunyai hutan primer (Bernard, 2004; Whitmore, 1997). Di Malaysia, 

daripada anggaran 19.8 juta hektar Iitupan kawasan hutan semulajadi pada tahun 1986, 

sebanyak 14.8 juta hektar iaitu 74.7 peratus daripadanya telah direzab untuk tujuan 

pembalakan komersial di mana kaedah pembalakan secara terpilih akan dilaksanakan 

(Lambert, 1992). Secara teorinya, kaedah pembalakan tersebut adalah berulang iaitu 

mengikut kitaran setiap 25 hingga 40 tahun (Lambert, 1992). 

Sabah iaitu mempunyai keluasan 4.7 juta hektar kawasan hutan primer di mana 

2.7 juta hektar telah dan akan dibalak dalam masa beberapa tahun yang akan datang 

(Sabah Forest Department, 1989). Daripada jumlah keluasan hutan tersebut, hanya 

229,510 hektar iaitu 0.5 peratus sahaja telah dirancang untuk dikekalkan sebagai hutan 

simpan yang asli dan tidak diganggu oleh aktiviti pembalakan (Lambert, 1992). 

Pembalakan seeara terpilih di Sabah biasanya melibatkan penebangan dan 

pengekstrakan spesies pokok yang besar, iaitu melebihi 120 em ukuran Iilitan batang 

dan yang bernilai komersil (Bernard, 2004). Walaupun hanya pokok-pokok yang 

terpilih sahaja ditebang mengikut kaedah ini, terdapat lebih daripada 45 peratus pokok 

yang bersaiz kecil dan kurang daripada 90 sentimeter ukuran liIitan batang turut 

termusnah akibat daripada proses pembalakan (Bernard, 2004). 

Agen utama penyebab kehilangan dan gangguan sebahagian besar hutan hujan 

tropika ialah aktiviti pembalakan (Marsh & Greer, 1992; Meijaard et al. , 2005; 

Bernard, 2004). Industri berasaskan balak memainkan peranan utama dalam 

pembangunan sosial ekonomi negeri Sabah (Marsh & Greer, 1992). Memandangkan 

gangguan habitat semulajadi negeri Sabah berlaku pada kadar yang begitu pantas dan 

melibatkan kawasan yang luas, adalah penting untuk mengkaji bagaimana gangguan 

ini memberi kesan kepada habitat hutan semulajadi dan komuniti biologi yang 

terdapat di hutan tersebut. 

Meskipun hutan yang telah dibalak masih memainkan peranan yang penting 

dalam pemuliharaan kepelbagaian biologi, masih terdapat banyak spesies yang 

bergantung sepenuhnya kepada hutan primer untuk kelangsungan hidup mereka 

(Bernard, 2004). Ini termasuklah spesies burung seperti burung be!atuk dan burung 

enggang; mamalia besar dan bersaiz sederhana seperti beruang dan musang; mamalia 

keci! seperti landak dan tupai (Lariscus insignis), serta kaneil seperti Tragulus 

javanicus (Meijaard et al., 2005). 

Pembalakan hutan secara terpilih untuk aktiviti komersil memberi kesan 

termasuklah pemusnahan tumbuhan lain yang berhampiran, peningkatan hakisan tanab, 

banjir kilat dan gangguan habitat bagi haiwan vertebrata dan invertebrata (Meijaard et 

al. ,2005 ; Meijaard et al. , 2006). Interaksi antara komuniti haiwan dan komuniti 

tumbuhan adalah kompleks (Wind, 1999). Gangguan terhadap komuniti hutan 

berpotensi memberi kesan negatif terhadap hidupan liar seperti haiwan herbivor dan 

juga karnivor (Wind, 1999) terutamanya dari aspek kemusnahan habitat dan 

kehilangan sumber makanan. Namun, terdapat spesies haiwan daripada avifauna 

seperti Great Argus didapati mampu terus hidup di hutan sekunder tetapi tidak dapat 

membiak akibat kehilangan tempat bersarang (Lambert, 1992). 

Gangguan hutan secara fragmentasi dan pengubahan struktur hutan hujan 

tropika juga memberi kesan terhadap spesies herpetofauna tropika (Preininger et aI. , 

2007; Barlow et al. , 2006). Kira-kira separuh daripada spesies anuran di Asia 

Tenggara hanya terbatas dan berkembang di habitat riparian (preininger et al., 2007). 

Selain itu, fragmentasi hutan yang bertujuan untuk pembinaan jalan raya juga 

membatasi pergerakan populasi anuran. Anuran yang melintasi jalan raya berisiko 

tinggi kepada bahaya pemangsa dan juga kenderaan (Warne et al., 2000; Carr & 

Fahriq, 2000). Maka, pemahaman terhadap kesan pemusnahan habitat dan fragmentasi 

hutan ke atas anuran adalah penting kerana aktiviti terse but membawa kepada 

kemorosotan bilangan dan kepelbagaian spesies tersebut di seluruh dunia (Martin & 

Thomas, 2000). 

Berdasarkan rekod terkini, sebanyak 150 spesies anuran telah dikenalpasti 

terdapat di Borneo pad a tahun 2005, berbanding dengan 138 spesies pada 1996 iaitu 

pertambahan sebanyak 12 spesies baru dalam jangkamasa kurang satu dekad (Inger & 

Tan, 1996; Inger & Stuebing, 2005). Catatan yang dibuat di Pusat Luar Lembah 

Danum pad a tahun 1995, menunjukkan terdapat 60 famili , 25 genera, dan 56 spesies 

anuran telah dikenalpasti di kawasan Lembah Danum. Dalam rekod tersebut 

dinyatakan bahawa 19 peratus daripada jumlah spesies tersebut adalah endemik di 

Borneo. Jumlah ini dijangka akan terus meningkat dengan adanya penemuan spesies 

baru setiap tahun memandangkan kawasan habitat anuran adalah luas dan masih 

banyak kawasan yang belum dikaji (Ramlah et ai. , 2002). 

1.2 Justifikasi Kajian 

Kajian ini memfokus kepada anuran kerana kemerosotan populasi amfibia yang 

semakin meluas di seluruh dunia (Warne et ai. , 2000). Amfibia telah wujud lebih dari 

300 juta tahun, namun dalam jangkamasa 10 tahun lalu terdapat lebih 200 spesies 

amfibia telah dicatatkan sebagai haiwan yang semakin berkurangan dan kira-kira 20 

spesies dijangka telah pupus (Warne et ai. , 2000). 

Kajian ini bertujuan untuk mengenalpasti bagaimana aktiviti pembalakan 

boleh menjejaskan komuniti anuran. Berdasarkan perbandingan data yang telah 

dikumpul melalui persampelan di dua jenis hutan iaitu hutan primer dan hutan 

sekunder yang telah dibalak pada 18 tahun dahulu, kesan pembalakan terhadap hutan 

dan kepelbagaian anuran telah dikenalpasti. Pemusnahan habitat akibat daripada 

pembalakan dijangka memberikan kesan negatifterhadap kepelbagaian anuran. 

1.3 Ojektif Kajian 

Objektif kajian ini ialah untuk: 

I. Membandingkan komposisi spesies anuran di hutan tanah rendah dipterokap 

primer dan sekunder di Lembah Danum. 

2. Membandingkan kepelbagaian anuran di hutan tanah rendah dipterokap primer 

dan sekunder di Lembah Danum. 

BAB2 

ULASAN KEPUSTAKAAN 

2.1 Hutan Hujan Tropika 

Menurut Marsh dan Greer (1992) Negeri Sabah mempunyai kawasan seluas 73,371 

km2 dan menduduki satu per sepuluh daripada luas kawasan Borneo. Pad a tahun 1986, 

sebanyak 60.1 peratus kawasan Sabah ada1ah diliputi oleh kawasan hutan hujan 

tropika. Namun, di antara tahun 1975 dan 1985, kawasan hutan ini berkurang dengan 

kadar 1.37 peratus setiap tahun (Marsh & Greer, 1992). 

2.1.1 Kawasan Pemuliharaan Lembah Danum 

Lembah Danum adalah satu kawasan hutan primer yang terletak di kawasan 

Hutan Simpan Hulu Segama di dalam Residensi Tawau, Sabah. Pada amnya jenis 

vegetasi kawasan Lembah Danum adalah jenis hutan dipterokap (Ibrahim, 1986). 

Lembah Danum juga lebih dikenali sebagai Kawasan Pemuliharaan Lembah Danum 

untuk tujuan pemuliharaan, pengajian dan pelancongan. 1a telah ditubuhkan sebagai 

hutan simpan kelas pertama pada tahun 1995 dan dikekalkan sebagai tempat 

perlindungan hidupan liar (Dawood, 2000). Kawasan ini amat penting hampir semua 

spesies mamalia di Borneo seperti Sumatran rhinoceros (Dicerorhinus sumatrensis), 

beruang madu (Helarctos maJayanas) Harimau dahan (Neofelis nebulosa) dan orang 

utan (Pongo pygmaeus) (Yasuma & Andau, 1999). 

2.2 Kesan Aktiviti Pembalakan ke atas Hidupan Liar dalam Ekosistem Hutao 

2.2.1 Mamalia 

Secara umumnya, kekurangan sumber makanan tertentu bagi mamalia sarna ada 

pemakan haiwan lain atau tumbuhan atau kedua-duanya di hutan yang mengalami 

pembalakan boleh menjejaskan kejayaan pembiakan dan aliran gen, melainkan spesies 

adalah berkeupayaan untuk meduduki hutan yang mengalami proses regenerasi 

(Johns, 1992). Berdasarkan kajian terhadap spesies primat di Lembah Danum, Sabah, 

kadar kelahiran adalah rendah dan kadar kematian adalah tinggi di hutan yang pernah 

dibalak disebabkan pengurangan sumber makanan secara drastik (Meijaard, 2006). 

Gangguan terhadap habitat mempunyai implikasi yang berbeza bagi spesies 

haiwan yang berbeza; terdapat spesies yang didapati mempunyai kepadatan yang 

tinggi di hutan yang mengalami gangguan seperti Elephas maximus manakala spesies 

lain hanya mencapai tahap kepadatan yang tinggi di kawasan hutan yang tidak 

diganggu seperti Dicerorhinus sumatrensis dan Pongo pygmaeus (Meijaard, 2006). 

Melalui kajian yang dijalankan oleh Bernard (2004), haiwan vertebrata bersaiz 

kecil seperti mamalia kecil adalah berbeza dari segi pemilihan habitat di mana 

mamalia kecil di hutan primer lebih tertumpu kepada kawasan tanah yang terdedah 

tetapi padat dengan pokok renek. 

2.2.2 Avifauna 

Kepadatan populasi kebanyakan spesies burung adalah merosot selepas pembalakan 

disebabkan sesetengah spesies burung seperti burung belatuk, burung sam bar, 

"trogon" dan "wren-babblers" adalah lebih terancam terhadap kemusnahan setempat 

akibat pembalakan (Lambert, 1992). Kaj ian yang telah dilaksanakan oleh Bernard dan 

Diun (1999) di Hutan Simpan Gunung Rara, Tawau mendapati bahawa avifauna 

mampu hidup di kawasan hutan terbalak kerana kehadiran serpihan hutan berhampiran 

kawasan terbalak. 

Pemerhatian terhadap burung kanopi di kawasan hutan sekunder adalah lebih 

mudah berbanding hutan primer kerana keadaan struktur kanopi yang lebih terbuka. 

Ini memungkinkan kadar untuk melihat burung kanopi semasa membuat pengiraan 

transek adalah lebih banyak di hutan sekunder berbanding hutan primer (Lambert, 

1992). 

2.2.3 Serangga 

Kesan pembalakan dan gangguan hutan terhadap kepelbagaian kumpulan serangga 

pemakan tumbuhan adalah ketara dan dapat diukur (Holloway et at., 1992). Secara 

umumnya, dipercayai spesies serangga yang menduduki hutan hujan tropika tidak 

dapat hidup di kawasan hutan yang mengalami pembalakan (Nummelin et aI., 1989) 

misalnya kumbang najis kerana perubahan radikal mikroklimat. Berdasarkan kajian ke 

atas rama-rama, spesies serangga ini adalah spesies herbivor yang bergantung kepada 

hidupan flora dari segi habitat, makanan, tempat pembiakan dan juga menjadi agen 

penguraian. Perbezaan yang sangat ketara wujud di kawasan yang telah mengalami 

pembalakan mahupun kawasan yang telah ditukarkan kepada kawasan pertanian di 

mana komposis dan kepelbagaian rama-rama berkurang berbanding di kawasan hutan 

primer (Holloway et ai., 1992). 

2.2.4 Anuran 

Pengetahuan terhadap keperluan habitat bagi pelbagai spesies anuran adalah penting 

bagi pemuliharaan kawasan yang mengalami perubahan persekitaran (Marcot et aI., 

2001). Selain daripada perubahan komposisi dan struktur tumbuh-tumbuhan, 

pembalakan dan pembakaran hutan juga didapati merencatkan kelimpahan populasi 

anuran dewasa (Marcot et aI., 2001). 

Apabila pokok-pokok besar ditebang, pembukaan luas kanopi mengakibatkan 

perubahan persekitaran yang tidak menentu (Victoria & Kenneth, 2000). Contohnya, 

perubahan suhu tanah dan udara, perubahan kelembapan, intensiti cahaya serta 

kelajuan angin mendatangkan kesan yang berbahaya ke atas anuran terutamanya 

sewaktu keadaan yang kering. Mikrohabitat seperti sarap hutan dan batang-batang 

reput juga akan turut musnah akibat perubahan persekitaran tersebut sekaligus akan 

mengakibatkan kemerosotan bilangan amfibia kerana terdedah kepada cuaca yang 

kering pada musim panas disebabkan kawasan yang terbuka (Inger & Tan, 1996). 

2.2.5 Usaha Pemuliharaan Anuran 

Terdapat juga kajian yang telah dilakukan oleh Projek Anuran iaitu projek 

penyelidikan yang dikendalikan oleh University Edinburgh, Scotland yang memberi 

penilaian secara menyeluruh terhadap populasi anuran serta memberi fokus kepada 

kawasan dan kumpulan spesies yang belum dikaji (Finlinson et ai., 2002). Sebagai 

contoh, terdapat kawasan tropika dan subtropika di Belize di mana hanya sedikit 

kajian yang pemah dilaksanakan. Belize adalah kawasan hutan yang menjadi habitat 

bagi hidupan liar yang kebanyakannya sudah pupus dan tidak terdapat lagi di negeri-

negeri lain berhampiran. Selain itu, Belize masih mengekalkan 75 peratus alam 

semulajadi. Meskipun demikian, ekologi bagi sejumlah besar spesies anuran masih 

belum diketahui dan dikenalpasti sepertimana penemuan lima daripada 33 spesies di 

antara tahun 1990 hingga 1995 (Meyer & Foster 1996). 

Pada tahun 2002, semasa sesi kerja lapangan yang dijalankan oleh Projek 

Anuran, 19 spesies anuran telah dijumpai di Las Cuevas, Belize dan mencatatkan Las 

Ceuvas sebagai kawasan yang tertinggi bilangan anuran fauna. Maklumat yang telah 

diperoleh melalui Projek Anuran ini telah dirnasukkan dalam data bank yang disusun 

oleh Declining Amphibian Population Task Force (DAPTF) daripada IUCN. 

Kerjasama tesebut sangat penting untuk mengurangkan fenomena kemerosotan anuran, 

seterusnya dapat mengambil langkah-Iangkah yang sewajamya untuk pemuliharaan 

spesies tersebut (Finlinson et ai., 2002). 

